
ՀԱ​ՅԱՍ​ՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿ​ՏԵՄ​ԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱ​ՑՈՒՄ​ՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆԸ ԳՈՒ​ՄԱՐ ՀԱՏԿԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

	1.
	Նկարագրությունը

	
	       2018 թվականի հունվարի 21-ին Լոռու մարզի Թումանյան համայնքի տարածքում գրանցվել է  սողանքի կտրուկ ակտիվացում: Սողանքային տարածքի զննությամբ նկատվել են ուղղահայաց և հորիզոնական ճեղքեր, որոնց լայնությունը և նստվածքի բարձրությունը հասնում է 30 սմ-ի, խորությունը՝ 3մ: Սողանքային մարմնի ընդհանուր մակերեսը 3.5 հա է, ակտիվացվածը`  2 հա, խորությունը 30մ, ծավալը 1մլն.մ, իսկ ակտիվ մասի ծավալը` 60,000մ: Ստեղծված պայմանները և սողանքի հետագա զարգացումը վտանգ էր ներկայացնում ոչ միայն միջպետական M6 ավտոմայրուղու և 200մ երկաթգծի համար, այլ նաև, հաշվի առնելով սողանքային մարմնի մեծ ծավալը, գոյություն ուներ սողանքային զանգվածներով Դեբետ գետի ամբարտակում, որի հետևանքները,   պատնեշի հետագա ճեղքման դեպքում, կարող էին աղետալի  լինել ենթակառուցվածքների և տեղի բնակչության համար:



	2.
	Ընթացիկ իրավիճակը և իրավական ակտի ընդունման անհրաժեշտությունը

	
	    Սողանքի առաջացման հնարավոր պատճառներն ու զարգացման դինամիկան պարզելու, ինչպես նաև հետագա կանխարգելիչ միջոցառումները պլանավորելու և իրականացնելու համար կատարվել են ինժեներաերկրաբանական և երկրաֆիզիկական ուսումնասիրություններ, ուղղահայաց էլեկտրական զոնդավորում, միկրոտատանումների գրանցումներ, բազմակապուղի սեյսմիկ ալիքների գրանցում,  գեոռադարային ուսումնասիրություններ, տվյալների մշակում, երկրաֆիզիկական պրոֆիլների կազմում, լանջերի կայունության հաշվարկ, ինժեներաերկրաբանական ուսումնասիրություններ տվյալների վերլուծության հիման վրա առաջարկությունների մշակում, տեղանքի հեռահար նկարահանում, 3D մոդելի ստեղծում, թվային քարտեզի ստեղծում և հորատման աշխատանքներ, ինչպես նաև ստորերկրյա ջրերի և գրունտների լաբորատոր փորձարկումներ (հաշվարկները կցվում են):

Ելնելով ակտիվացած սողանքի կառուցվածքից, նրա վտանգի գնահատման, ինչպես նաև անհետաձգելի հակասողանքային միջոցառումների  կիրառման անհրաժեշտությունից իրականացվել է թիրախավորված հորիզոնական և ուղղահայաց հորատում, ստեղծվել է դրենաժային համակարգ, որի հետևանքով բեռնաթափվել են լանջերը գրունտային ջրերից և կանխվել է հետագա սողանքային վտանգը:

    

	
	Կարգավորման նպատակը  և բնույթը 

	
	     Փաստացի կատարված աշխատանքների արդյունքում կանխվել է սողանքի հետագա ակտիվացումը և  հնարավոր ավերվածությունները: 

    Կատարված աշխատանքների դիմաց վճարումները կատարելու նպատակով անհրաժեշտություն է առաջացել ՀՀ կառավարության պահուստային ֆոնդից ՀՀ արտակարգ իրավիճակների նախարարությանը հատկացնել 34,642.6 հազ. դրամ:



	
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ  արտակարգ իրավիճակների նախարարության կողմից:

	ՏԵՂԵԿԱՆՔ

Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում: 

	ՏԵՂԵԿԱՆՔ

Պետական բյուջեում կամ տեղական ինքնակառավարման մարմինների 

բյուջեների վրա ազդեցության

	
	Սույն նախագծի ընդունմամբ ՀՀ 2018 թվականի պետական բյուջեում կաառաջանա 34,642.6 հազ. դրամի ծախս:


            ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ

             ՆԱԽԱՐԱՐ        






    ԴԱՎԻԹ ՏՈՆՈՅԱՆ

